
Kirish. Ma’lumki Molekulyar biologiyani auditoriya mashg‘ulotlarida oʻrganish fanga 

oid bilish faoliyatida talabalarning oʻquv harakatlarini vujudga kelishiga sabab boʻladi. 

Talabalarda tashqi va perseptiv oʻquv harakatlar Molekulyar biologiyani auditoriyada va 

auditoriyadan tashqari tashkil qilinadigan oʻquv mashg‘ulotlarida vujudga keltiriladi. 

Mashg‘ulot davomida talabalarning perseptiv harakatlari professor oʻqituvchining ma’ruzasini 

tinglashi, ma’ruzada bayon etilgan ma’lumotlar asosida fikr yuritishi, professor oʻqituvchining 

mashg‘ulot davomidagi harakatlarini kuzatishi va professor oʻqituvchining vujudga keltirgan 

muammoli vaziyatlarni hal qilishi kabi oʻquv harakatlarida amalga oshiriladi.  

Tashqi oʻquv harakatlari esa talabalarning auditoriyadan tashqari oʻquv bilish faoliyatini 

tashkil etishda yaqqol koʻzga tashlanadi. Talabalarning bilish faoliyatini individual tarzda 

tashkil etish topshiriqlarni bajarish asosida bilim, koʻnikma va malakalarni uzviy va izchil 

tarzda bosqichma bosqich shakllantirish imkoniyati vujudga keladi. Talabalarning bilish 

faoliyatini individual tarzda tashkil etilganda talabalar oʻquv materialini oʻquv mashqlarini 

bajarish davomida yozish, tajribalar oʻtkazish, masalalar ishlash asosida mustaqil 

oʻzlashtiradilar. Talabalarning mustaqil bilim olishini tashkil etishda talabalarning individual 

xususiyatlarini qiziqishi, ehtiyoji, iqtidori, bilimlarni oʻzlashtirish darajasini hisobga olinadi. 

Talabalarning individual xususiyatlarini xisobga olgan holda tuzilgan oʻquv topshiriqlarini 

mustaqil bajarishi orqali talaba oʻz bilish faoliyatining subektiga aylanadi. 

Tahlil va natijalar. Talabalarning bilim olish faoliyati oʻzining tuzilishiga, rivojlanishiga 

hamda faoliyat qonuniyatlariga ega. Talabalarning bilim olishida borliqni idrok etish, oʻrganish, 

mashq qilish va muayyan tajriba asosida shakllanib boradi. Bilim olish talabalarda xulq-

atvorning oʻzgarishiga, fan boʻyicha koʻnikma, malakalarining shakllanishiga, egallangan 

bilimlarni boyitishning aosiy manbayi boʻlib xizmat qiladigan jarayon hisoblanadi. Bilim 

olishning asosiy komponentlarining biri bu―motiv. Motivning vujudga keltirilishi ta’lim 

jarayonini tashkil etishdagi talabalarni bilim olishga nisbatan ehtiyojning yuzaga chiqishidir. 

Motiv — inson xulq-atvorining ichki barqarorligi, harakatga undovchi tushunchadir. 

Ta’lim jarayonida oʻqish motivlari «nima uchun?» «nimaga?», «qanday maqsad bilan?» kabi 

savollar asosida yuzaga keladi. Motivlar birinchidan, oʻquv faoliyatiga undasa, ikkinchidan, 

maqsadga erishish uchun zarur yoʻl va usullar tanlashga yordam beradi. Oʻquv faoliyatida oʻquv 

motivlari oʻrganuvchilar tomonidan tanlanib, ular oʻrganuvchining maqsadi, qiziqishi, kelajak 

rejalari bilan bevosita bog‘liq boʻladi.[1] 

Molekulyar biologiyani oʻrganishda fan tarkibidagi ma’lumotlarning xilma xil ekanligi 

talabalarda motivlar asosida oʻrganishning samarali usulini qidirishga undaydi. Molekulyar 

biologiyani oʻrganishda talabalarning oʻquv maqsadi harakatlarini amalga oshirishga undovchi 

motiv vazifasini bajaradi. 

Oʻquv harakatlari oʻquv jarayonini tashkil etishning barcha bosqichlarida namoyon 

boʻladi. Harakatlar tashqi (kuzatiladigan) va ichki (kuzatilmaydigan) koʻrinishda boʻlishi 

mumkin. Tashqi oʻquv harakatlariga predmetli harakatlar (yozish, rasm chizish, tajribalar 

oʻtkazish); perseptiv harakatlar (tinglash, fikrlash, kuzatish, sezish) hamda nutqdan 

foydalanish kiradi. [1] 

Talabalar bilim olishda bilish faoliyatini tashkil etishni oʻrganishlari uchun bilimlarni 

oʻrganish jarayoning tuzilishi haqida yaxshi tasavvurga ega boʻlishi, talabalarning bilim egallash 

bosqichlarini bilishlari muhim hisoblanadi. Talabalarning bilim olish bosqichlari idrok etish, 

oʻquv materialini anglab yetish, mustahkamlash, amaliy faoliyatida bilimlarini qoʻllash bilan 

namoyon boʻladi.  

Birinchi bosqich idrok etish hisoblanadi. Psixologiyadan ma’lumki, idrok etish aniq 

maqsadga yoʻnaltirilgan anglash jarayoni boʻlib, u tanlash xususiyatiga ega. Shuning uchun 

birinchi navbatda talabalarga mavzuni, ya’ni, ularning nimani oʻrganishlari tushuntirib berish 

kerak. Shu asosida oʻquv materiali bilan dastlabki tanishish amalga oshiriladi. U haqiqiy mavjud 

yoki hayoliy predmet, hodisa, vaziyatlarni kuzatish, mumkin boʻlgan tajribalarni oʻtkazishdan 

iborat boʻladi. Birinchi bosqich talaba qaysi hodisa va voqealarni, predmetlarni oʻrganish 

haqida yetarlicha tasavvurga ega boʻlganida va oʻquv masalasini tushunib yetganda 

yakunlanadi. 

Ikkinchi bosqich — oʻquv materialini anglab yetish. Ma’lumotlarning nazariy jihatlarini 

ajratib olish va analiz qilishdan iborat. Bunda asosiy mazmunni topish, tushunchani ajratib 

olish, ularning belgilarini asoslab berish, tushuntirish materialining xususiyatini aniqlab olish, 

misollar va tushuntiruvchi dalillar toʻplamini oʻrganib chiqish kerak. Bu vaziyatda bilimlar 

oʻrtasidagi tizimlilik muhim ahamiyatga ega. Unda talaba eng asosiy, ikkinchi daraiali hamda 

qoʻshimcha, tushuntiruvchi elementlarni ajratib koʻrsatsin. Talaba oʻquv masalasini yechish 

usulini tushunsa, bilimlar oʻrtasidagi tizimni anglab yetsa ushbu bosqich yakunlangan sanaladi. 

Uchinchi bosqich — eslab qolish va mustahkamlash. Bu bosqich oʻzlashtirilgan 

bilimlarini uzoq vaqt davomida saqlab qolishdan iborat. Unda idrok etish faoliyati koʻproq 

mashqlar, mustaqil reproduktiv va ijodiy masalalar xususiyatiga ega boʻladi. Nazariy material, 

tushuncha, qoida, isbotlar turli xil mashqlarda takrorlanadi. Bosqich yakunida oʻquvchilar 

nazariy materiallarni biladilar va ulardan mashqlarni bajarish, masalani yechishda 

foydalanishni biladilar. Ularda oʻquv malakalari va koʻnikmalari shakllantirilgan boʻladi. 

Toʻrtinchi bosqich bilim. koʻnikma va malakalarni amaliy faoliyatda qoʻllashdan iborat 

boʻladi. Bilimlarini qoʻllash oʻrganilayotgan materialning mazmuni xususiyatiga qarab, faoliyat 

turli shakllari va koʻrinishlarida amalga oshirilishi mumkin. Bu oʻquv mashqlari, laboratoriya 

ishlari, tadqiqot topshiriqlari, maktab yer maydonidagi ishlar boʻlishi mumkin. [2] 

Aqliy harakatlarni bosqichma-bosqich shakllantirish nazariyasiga koʻra, bilim 

oʻzlashtirish jarayoni talabaning oʻquv-biluv faoliyati sifatida qaraladi, aqliy harakatlar 

(amallar) shaklida ijro etiladi, u har bir mashqda (oʻquv vazifasini bajarishda) bitta yoki bir 

nechta aqliy amallardan iborat boʻlib, ma’lum izchillikda bajariladi. [3] 

Mashq — aqliy yoki amaliy (jismoniy) harakatlarni bajarish koʻnikmalarini egallash 

yoʻlidagi koʻp marta takrorlanishlar boʻlib, mashqsiz koʻnikma hamda malakalarni 

shakllantirish mumkin emas. Mashqlar og'zaki, yozma, grafikaviy (texnik jarayonlar mohiyatini 

ifodalash), ijtimoiy-foydali, jismoniy va boshqa turlarga boʻlinadi. 

Yozma mashqlar — ta'limning tarkibiy qismi sifatida zaruriy koʻnikma va malakalarni 

shakllantirish hamda mustahkamlash maqsadida qoʻllaniladi. Diktant, insho, masala, misol, 

shuningdek, referat yozish va tajriba mohiyatini yoritish ham yozma mashqlar sirasiga kiradi. 

Mashqlarning bajarilish samarasi quyidagi shartlar hisobga olinganda birmuncha yuqori 

boʻladi: 

— mashqlarni bajarishga nisbatan ongli yondashish; 

— bajarish qoidasini bilish; 

— vaqt boʻyicha takrorlanishning toʻg'ri taqsimlanishi. Mashqni bajarishni tashkil etish 

quyidagi bosqichlardan iborat: 

— oʻqituvchining faoliyat maqsadi va mazmunini tushuntirishi; 

— topshiriqni bajarish ketma-kctligini koʻrsatishi; 

— oʻqituvchi nazorati ostida oʻquvchilar tomonidan oʻquv 

harakatining dastlabki bajarilishi; 

— zarur koʻnikma va malakalar shakllangunicha oʻquv harakatlarning koʻp bora 

takrorlanishi. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/2 (3)-2023 

 

447 

Ayrim holatlarda oʻquvchilar ovoz chiqarib oʻquv harakatlarini takrorlashlari va 

bajarishlari lozim boʻladi. Ular izohli mashqlar deb nomlanadi va bajariladigan harakatlarning 

mohiyatini anglagan holda koʻnikma va malakalarni egallashga imkon beradi.[2] 

Masala va mashqlar tushunchalarni oʻrganishda ahamiyatga ega boʻlib talabalarni 

oʻzlarini mustaqil ishlash asosida bilimlarni oʻzlashtirishiga, masalada berilgan ma’lumotni 

tahlil qilishiga sabab boʻladi. Masala ishlash jarayonida talabalar oʻquv bilish jarayonining faol 

va interaktiv ishtirokchisiga aylanadi. 

Masala tarkibida muammoli vaziyat mavjud boʻlib, hal qilinishi kerak boʻlgan muammoli 

vaziyatlar mavjud boʻladi.Masala ishlanishi jarayonida muammoning hal qilinishi yoki hal 

qilinganini aniqlash kerak boʻladi. Mazkur jarayonda masalaning yechimini topishga harakat 

qilayotgan talabadan avvaldan oʻzlashtirgan bilimlarini amalda qoʻllashni ta’lab qiladi. 

Masalalar yechimini topishda talabalarning tahlil qilish, fikrlash, va yechim topish 

boʻyicha samarali oʻquv usullarini amalda qoʻllanishiga sabab boʻladi. Talabalar, masalalar 

ishlash orqali, oʻrganilgan materialni tushunish va amaliyotda qoʻllash orqali oʻzlarini 

oʻrgangan bilimlaridan malaka va koʻnikmalarni shakllantirishadi. Bu jarayon, talabalar uchun 

oʻrganilgan materialni tahlil qilish, muammolarni hal qilish, va fikrlarni ifodalashda kreativlikni 

rivojlantirish imkoniyatini beradi. Masala ishlashning bilim koʻnikma malakasini 

shakllantirishdagi quyidagicha ahamiyatga ega boʻladi: 

Masaladagi mavjud muammolarni tahlil qilish tafakkur koʻnikmalari rivojlantirishda 

uchun usul xisoblanadi. Talabalar masala yechish orqali oʻrganilgan materialni takrorlash va 

amalda qoʻllash orqali oʻzlarining tafakkurini rivojlantiradi, mavjud muammoning yechimini 

topishda kreativ fikrlashga oʻrgatadi. 

Masala ishlash, talabalarga oʻrganilgan materialni mustaqil oʻzlashtirish, mavjud 

muammoli vaziyatni hal qilish va boshqa bilimlar bilan integratsiyalar hosil qilish uchun asos 

boʻladi. Bu jarayon, bilim olishda talabalarning mustaqil bilim olishiga sabab boʻladi. 

Kreativ fikrlash masalalar yechish boʻyicha malaka shakllantirish uchun asosiy 

shartlardan biri hisoblanadi. Kreativ fikrlash masalalarga yangi yechimlar topish, yangi 

fikrlarni vujudga keltirish va masalalarni kreativ hal qilish orqali bilim olishadi. Masalalar, 

fikrlash va yechim izlash uchun talabalarda qiziqish oshirishda foydalaniladi. Masala ishlash 

talabalarga boshqa talabalar bilan, professor oʻqituvchilar bilan kommunikativ koʻnikmalarni 

rivojlantirish uchun asos boʻlib xizmat qiladi. Bunda, masalaning yechimini izlash orqali 

tanqidiy-tahliliy fikrlash, boshqa insonlar bilan munosabatlarni oʻrganish va masala 

yechishning usullarini boshqa talabalarga oʻrgatishda imkon beradi. 

Ijodiylikda nazariy va obrazli fikrlash, tasavvur aqlning cho`qurligi va kеngligi, 

mustaqillik va tanqidiy fikrlash birga olib boriladi. Ijodiy qobiliyatlar amalda hosil bo`lgan 

mavjud bilimlar tizimidan chеtga chiqishga, hodisalarni yangicha, odatdagidan tashqari nuqtai 

nazardan ko`rishga, tushuntirishga, ularni hal etish usullarini topshga imkon bеradi.[1] 

Molekulyar biologiyani oʻrganishda masalalardan foydalanish tanqidiy fikrlashni talab 

qiladigan murakkab jarayonlarni oʻz ichiga oladi. Masala va mashqlar talabalardan tanqidiy va 

ijodiy fikrlashni talab qiladi. Ushbu turdagi aqliy operatsiyalar talabalarning bilish faoliyati 

samaradorligini oshirish va molekulyar biologiya sohasidagi bilim va koʻnikmalarini 

kengaytirish uchun zarurdir. Muammoni hal qilish koʻnikmalarini rivojlantirish: Muammoni hal 

qilish molekulyar biologiyada muhim koʻnikma hisoblanadi va mashqlar va qiyinchiliklar bu 

koʻnikmalarni rivojlantirishga yordam beradi.  

Masala va mashqlarni bajarish ham talabalarning bilimini nazorat qilishga va yangi 

bilimlarni egallashga imkon beradi. Bundan tashqari mavjud bilimlarni tanish va notanish 

vaziyatlarda qoʻllash natijasida egallangan bilimlar koʻnikma va malakalarga aylantiriladi. 

Doimiy ravishda turli xil muammolarni hal qilish orqali talabalar oʻzlarining koʻnikmalarini 

rivojlantiradilar va ularni turli vaziyatlarda qoʻllashlari mumkin. Bu ularga muammoni hal 

qilishning turli yondashuvlarini tushunishga va unga eng mosini topishga yordam beradi. 

Natijada, talabalar muammolarni hal qilishda oʻzlariga boʻlgan ishonchni oshirishga imkon 

yaratadi.[3] 

Biologik masalalar yеchish оrqаli talabalаrdа quyidagi mаlаkаlаr shakllanadi. 

Маsаlаnining bosqichlari boʻyicha mustаqil fikrlashni oʻrganish. Маsаlа ustidа ishlаsh 

uning mаzmunini oʻzlаshtirishdаn bоshlаnadi. Маsаlа matni talabalаr tоmоnidаn bir-ikki 

mаrtа oʻqilganda, biologik obyektning tuzilishini, jarayonga oid tushunchalarni eslaydi. 

Маsаlаni dаstlаbki аnаliz qilish (mа’lumni nоmа’lumdаn аjаrаtа оlish mаlаkаsi). 

Ма’lumni nоmа’lumdаn, muhimni nоmuhimdаn аjrаtish, mаsаlаdа bеrilgаnlаr bilаn 

izlаnаyotgаnlаr оrаsidаgi bоg‘lаnishni оchish - bu eng muhim mаlаkаlаrdаn biri. Bundаy 

mаlаkаgа egа boʻlmаy turib, mаsаlаlаrni mustаqil yеchishgа oʻrgаnib boʻlmаydi. 

Маsаlаni qisqа yozish mаlаkаsi. Маsаlа matni ustidа оg‘zаki ishlаgаndаn kеyin uning 

mаzmunini mаtеmаtik atamalаr tiligа oʻtkаzish vа qisqа yozuv shаklidаgi mаtеmаtik 

strukturаsini bеlgilаsh kеrаk (rаsmlаr, chizmаlаr, sхеmаlаr, jаdvаllаr). 

Sоddа mаsаlаlаrni yеchishdа аmаl tаnlаshni аsоslаb bеrish vа murаkkаb mаsаlа tаhlilini 

аmаlgа оshirish, soʻngrа yеchish rеjаsini tuzish mаlаkаsi. Оldin sоddа mаsаlаni yеchishdа аmаl 

tаnlаsh, ya’ni bа’zi tаnish mаsаlаlаrgа nisbаtаn аmаl tаnlаsh ishini bаjаrish аsоsi oʻrgаtilаdi. 

Soʻngra murakkab masalalarni ishlash malakasi rivojlantirib boriladi.[3] 

Yechimni bаjаrish, uni masalaning tаlаbigа mоs qilib rаsmiylаshtirish vа mаsаlа sаvоligа 

jаvоb bеrish mаlаkаsi. Sоddа mаsаlаlаrdаn bоshlаymiz. Sоddа mаsаlаni аrifmеtik usul bilаn 

hаm, аlgеbrаik usul bilаn hаm yеchish mumkin. Bu oʻrindа mаsаlаlаrni аrifmеtik usul bilаn 

yеchish hаqidаginа soʻz bоrаdi, mаsаlаni аlgеbrаik usuldа yеchish kеyinrоq аlоhidа qаrаlаdi. 

Talabalar malakasini shakllantirish ularning kreativ fikrlashlarini rivojlantirish 

imkonini beradi. Talabalar biologik obyektlarda sodir boʻladigan modda va energiya 

almashinuvini oʻrganishlari orqali energiyaning bordan yoʻq boʻlmasligini, bir turdan ikkinchi 

turdagi energiyaga aylanishi haqidagi tushunchalarga ega boʻlib borishadi. 

Bundan tashqari, muammo va mashqlarni yechish talabalarning muloqot qobiliyatini 

oshirishi mumkin. Guruhlarda muammolar ustida ishlash orqali talabalar oʻz fikrlarini samarali 

bayon etishga, boshqalarning fikrini tinglashga, umumiy maqsad sari birgalikda harakat 

qilishga oʻrganadilar. Shunday qilib, ular ta’lim muhitida foydali boʻlishi mumkin boʻlgan 

qimmatli shaxslararo koʻnikmalarga ega boʻlishadi. 

Ma’lumki, Molekulyar biologiya fani ma’lumotlar tarkibiga koʻra matnli, raqamli, grafikli, 

jarayonlarning bosqichlaridan iborat. Ma’lumotlarni oʻrganishda qoʻllaniladigan usullarni 

talabaning oʻzi individual xususiyatidan kelib chiqqan holda tanlaydi. Bilim olishda tavsiya 

etiladigan usul bu eslab qolishni osonlastirish uchun koʻproq mashq qilish taklif etiladi. 

Xulosa. Umuman olganda, Molekulyar biologiya fanini oʻqitishda masala yechish va 

mashqlardan foydalanish talabalarda mavzuning mohiyatini anglab yetishiga, ta’lim olish 

jarayoniga ijodiy yondashishga imkon yaratadi. Fanni oʻrganish maqsadida professor oʻqituvchi 

tomonidan berilgan topshiriqni bajarishda talaba oldin oʻzi bilmagan usullarini ijodiy 

yondashish asosida mashqlardan foydalanish nazariy ma’lumotlarni egallanishini ta’minlaydi, 

mavzuning mazmuni toʻg‘ri ifodalash koʻnikmasini shakllantiradi, talabalarning bilim 

egallashlarida egallangan bilimni nazorat qilishga hamda egallagan bilimlarini tahlil qilishga 

imkon beradi. 

